
FILEMÓN
YɨNecy Huɨdibɨ San Pablo

Yajniguejx Filemón
1 Ɨɨch Pablo etz Timoteo, ɨɨch ajt nmɨgüg, ni-

jayɨɨybɨch miich Filemón huɨdibɨ ooy ndzocyɨch,
huɨdibɨ quipxyɨ mɨɨd nduunɨm. Nmach'ɨñäyɨch
mɨɨd co nyajmɨj'atyɨch Cristo Jesús. 2 Nañ jadu'n
nijayɨɨybɨch yɨ Apía, ɨɨch ajt nmɨgüg töxyjäybɨ,
etz yɨ Arquipo, huɨdibɨ capxhuäcx Dios y'ayuc
tú'cɨy mɨɨd ɨɨch ajcxy, etz tüg'ócɨy yɨ mɨgügtɨjc
huɨdibɨ naymújcɨgɨxp ma miich mdɨjc Dios ojada-
jtcɨxy. 3 Huen Dios Teedy etz yɨ Huindzɨn Jesu-
cristo tuñ may'ajt oy'ajt ma miich ajcxy etz xya-
jjotcugɨɨ́ygɨxɨpy.

Pablo capxpaady Filemón comɨjpɨdägyDios
4 Nyajnajxpyɨch Dioscojuyip ma Dios mɨɨd mi-

ich ajcxy ycɨxpɨ. Njatytɨmjäymejtzpɨch miich ajcxy
jabom jabom co Dios nmɨbɨjctzooyɨch. 5 Tɨ ɨɨch
ayuc nmɨdoy jadu'n nej miich mdzocy mjɨhuɨÿ
yɨ Huindzɨn Jesús etz tüg'ócɨy pɨnjaty yajmɨj'ajtp
Jesús. 6 Nañ jadu'n nmɨbɨjctzooybɨch Dios mɨɨd
miich ajcxy ycɨxpɨ, huen oyjäy'ajtɨn mdunɨpy mɨɨd
jemɨgügtɨjc, jadu'n nej Dios tɨ xyajnejhuɨÿ yɨ tɨy'ajt
jɨgɨx ajcxy tɨy'ajt paadɨpy ma miich nej jëb ajcxy
cuyduñ Cristo y'ayuc. 7 Hermano, tɨ ɨɨch ooy
njotcugɨÿɨch mɨɨd yɨ m'oyjäy'ajtɨn huɨdibɨ miich
mdumyb co tɨmbubety yɨ Dios yjäy.

Pablo pɨjctzoy tüg may'ajt ma Filemón mɨɨd
Onésimo ycɨxpɨ

8-9Njapɨjctzoohuamybɨch tügmay'ajt mamiich.
Oy njamɨɨ́dɨdyɨch cötujcɨn huɨdibɨ Jesús xymooyɨch
jëb nja'ane'my co miich mgöbɨgɨpy Onésimo
oy'amy. Per ca' jadu'n n'ane'ma'ñ mɨɨd co ooy
ndzocy ooy njɨhuɨÿɨchmiich. Paady chammay'ajt
nbɨjctzooyɨch ma miich co mgöbɨgɨpy yɨ Onésimo
oy'amy. Ɨɨch Pablo, tɨ nmɨjjäyɨɨyñɨch. Cham jäy
tɨ xypɨdägyɨch pujxtɨgoty mɨɨd co ngapxhuäcxɨch
Jesúsy'ayucytɨy'ajt. 10Chammay'ajt nbɨjctzooyɨch
ma miich co mba'ayoohuɨpy yɨ Onésimo. Jadu'n
njɨhuɨÿɨch nej n'ung'adyiijɨch mɨɨd co yɨ' tɨ
mɨjpɨdägy Jesús ya ma ɨɨch nbujxtɨjc'ɨñäyɨch co
tɨ nyajnɨmäyɨch Dios y'ayuc.

11 Tɨɨbɨ xɨɨ tiempo ñaxy co yɨ Onésimo ca' yɨ' tɨ
xy'ɨɨmɨdoy tɨ xycapxymɨdoy. Jadachambɨ janchtɨy
capxymɨdoohuam jadu'n ma miich etz jadu'n
ma ɨɨch. 12 Cham nyajniguexy Onésimo. Ooy
njajɨhuɨÿɨch co yam nguexyɨch. 13 Ooy ɨɨch
yam njayaj'ida'ñɨch ma ɨɨch jɨgɨx ixyipy yam
xymɨɨdtuñɨch. Ytimyñipaatpy ixyipy jadu'n nej mi-
ich xymɨɨdtuñɨch ma yam nbujxtɨjc'ɨñäyɨch mɨɨd
co ngapxhuäcxyɨch je jemybɨ oybɨ ayuc nej Je-
sucristo yjaty ayooy. 14 Per ca' ɨɨch n'a'ɨxɨÿɨch
nɨcxy nyajhuɨ'myɨch, pen ca' miich jadu'n mɨna'ñ.
Ca'pndzocyɨch adzip ahua'ñ tijatymiichmdunɨpy.
Jëyɨ ndzocyɨch co miich oy'amy xypubedɨpyɨch.
15 Ca' yjecyɨty paady ycɨxpɨ tɨ xycöguëgy jëbɨ
mɨjpɨdägy Jesús. Hueenɨ xɨɨ tiempo tɨ y'ity ya, e
cham co yhuimbidɨpy ma miich, mɨɨd y'idɨpy jɨm
huinɨxɨɨ. 16Ca' jadu'nm'ocmɨɨd'ajtnɨp cham jadu'n

nej jac'oyñipɨn cojuyɨÿ codoogɨÿ tumbɨ. Hue' je'
mmɨɨ'adɨp jadu'n nej Jesús yjäy huɨdibɨ ooy md-
zocy mjɨhuɨÿ. Pues ooy ɨɨch yɨ' ndzocy njɨhuɨÿɨch.
Jac nïgɨ cham miich mdzogɨpy mjɨhuɨḧuɨpy mɨɨd
co yɨ' cham y'oyjäyɨty, etz co cham mɨjpɨdägy yɨ
Huindzɨn Jesús.

17 Pen janch miich xymɨgüg'adyiijɨch cöbɨc yɨ
Onésimo jadu'n nej ɨɨch miich ixyipy xycöbɨcyɨch.
18 Pen tɨ yɨ' yinjaty huenjaty xymɨdundɨgoy o
xymɨnucx'adyii ɨɨch miich nmɨgüedɨpy. 19 Ɨɨch
Pablo, ɨɨch miich njaaybɨch nfirmajɨÿɨch mɨɨdɨch
ngɨ'mgɨ' ngɨ'mletra. Hermano, nmɨgüedɨpyɨch nej
Onésimo xymɨnucx'adyii. Oy ɨɨch yam ca' n'ɨɨbaady
ngapxpaady co miich xymɨnucx'adyiijɨch mɨɨd co
Dios ytɨy'ajt tɨ mbaady ma ɨɨch. 20 Xypubedɨpɨch
mɨɨd Onésimo. Yɨ nHuindzɨn'ajtɨm Jesús
yjäygɨdägɨpy pen jadu'n mduñ. Mdunɨpy may'ajt
mɨɨd Onésimo mɨɨd Jesús ycɨxpɨ, e jadu'n ɨɨch jëb
huaad njotcujc'atyɨch.

21Nnejhuɨɨybɨch co ooym'ɨɨmɨdoymgapxmɨdoy,
e jadu'n nej yam njacnijayɨÿ, jac'anaxy mduna'ñ.
22 Nañ jadu'n yam nɨmäy. Tun may'ajt ni'ixɨ ̈ tüg
jättac. Njɨjp'ijxypɨch conbujxtɨjcpɨdzɨmɨpyɨch tzojc
mɨɨd co miich ajcxy Dios mɨbɨjctzoogɨxy mɨɨd ɨɨch
ycɨxpɨ, e jadu'n jëbɨ nɨćxɨbɨchmamiich.

Pablo ycapxycɨ́jxymɨɨd Filemón
23 Nañ nbɨdacpyɨch necyjoty yam.

Xycapxpoocxp Epafras ɨɨch nmɨbujxtɨjc jäy
mɨɨd Cristo Jesús ycɨxpɨ. 24 Nañ xycapxpoocx
Marcos, Aristarco, Demas etz Lucas. Ɨɨch yɨ'
ajcxy xypubejtp ya. 25 Huen yɨ nHuindzɨn'ajtɨm

Jesucristomay'ajt oy'ajt tunɨpymamiich ajcxy, jëb
miich ajcxy oym'ity. Amén. Jadu'n ngapxcɨx́yɨch.

